
	№  01/8-1/6102-2022

	Հարգելի պարոն Սահակյան
Քննության առնելով Ձեր 30.03.2022թ. N 01/16.1/2161-2022 գրությամբ ներկայացված «Հայաստանի Հանրապետության 2022 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագիծը, որով առաջարկվում է մի շարք միջոցառումներից վերաբաշխումների արդյունքում գումարներ նախատեսել Ռազմարդյունաբերության կոմիտեի Երևան քաղաքի Նալբանդյան 28 հասցեում գտնվող վարչական շենքում ամրացված տարածքի անվտանգության ապահովման և երկու նոր միջոցառումների համար, հայտնում ենք հետևյալը.
Նախագծով առաջարկվում է 1043 ծրագիրը լրացնել երկու նոր՝ «Կիբեռանվտանգության և տվյալագիտության ազգային կենտրոնի ստեղծում» և «Ծրագրերի կառավարման էլեկտրոնային միասնական հարթակ» միջոցառումներով՝ 14,000.0 հազ. դրամ և 34,104.0 հազ. դրամ գումարներով, որոնց շրջանակներում նախատեսվում է համապատասխան տեխնիկական առաջադրանքներ ստանալու համար ձեռք բերել խորհրդատվական ծառայություններ: 
Նախագծին կից հիմնավորման մեջ նշվել է, որ 2021թ. նշված տեխնիկական առաջադրանքներն ստանալու համար հայտարարվել է խորհրդատվական ծառայությունների 2 գնման մրցույթ: Հաղթող 2 ընկերությունների հետ կնքվել են ծառայությունների մատուցման պայմանագրեր` առանց ֆինանսական միջոցների հատկացման՝ հիմք ընդունելով «Գնումների մասին» ՀՀ օրենքի 15-րդ հոդվածի 6-րդ մասի պահանջները: Երկու միջոցառումներն էլ ՀՀ 2022 թվականի պետական բյուջեով նախատեսված են որպես ԵՄ կողմից հայտարարված 2.6 մլրդ եվրո աջակցության շրջանակներում բյուջետավորված դրամաշնորհային ծրագրեր (1,046 մլրդ դրամ), որոնց ֆինանսավորումը այս փուլում իրատեսական չի: Որպես կանոն, արտաքին աղբյուրներից միջոցների ներգրավման ցանկացած նոր նախաձեռնության ֆինանսավորման համաձայնագրի կնքումը և մասհանումը միևնույն բյուջետային տարվա ընթացքում քիչ հավանական է: Ուստի, եթե անգամ, 2022թ. բյուջետային աջակցության ծրագրերը հաստատվելու են միայն այս տարվա վերջին, դրանց ներքո մասհանումը լավագույն դեպքում կիրականացվի հաջորդ տարի:
Բացի այդ 2022 թվականի մարտի 12-ին կայացած Տեղեկատվական համակարգերի կառավարման խորհրդի նիստի օրակարգում ընդգրկված 4-րդ հարցով առաջարկվում էր ստեղծել Տեղեկատվական համակարգերի գործակալություն, որը պետք է պատասխանատու լինի թվային պետության տեխնոլոգիական հիմքերի ապահովման համար և 3 տարի ժամկետով ֆինանսավորվելու է Կենտրոնական բանկի կողմից: Ընդ որում, գործակայության ստեղծման ճանապարհային քարտեզի համաձայն՝ երկամսյա ժամկետում կգույքագրվեն ՀՀ-ում գործող պետական թվային կամ էլեկտրոնային ծառայություն մատուցող բոլոր գործառույթներն ու պլատֆորմները, որոնք պետք է փոխանցվեն գործակալության կառավարմանը: 
Ուստի գործակալության ստեղծումը, հետևաբար նաև վերջինիս վերագրվող գործառույթների ձևավորումը ընթացքում է և դեռևս բացահայտված չէ, թե ինչ մոտեցումներով է ձևավորվելու ստեղծվող Տեղեկատվական համակարգերի գործակալության և Ձեր կողմից առաջարկվող Կիբեռանվտանգության և տվյալագիտության ազգային կենտրոնի գործառույթները, հետևաբար նաև դրանց ֆինանսավորումն ու համադրումը ներկայումս իրականացվող կիբեռանվտանգության և թվայնացման ծրագրերի հետ (մասնավորապես ՀՀ բարձր տեխնոլոգիական նախարարության Ինժեներական քաղաքի՝ Կիբեռանվտանգության ինկուբատորի լաբորատորիաների, ՀՀ ՊՆ և ՀՀ ԱԱԾ համապատասխան շրջանակների հետ): 
Առաջարկվող միջոցառումների մասով նշենք նաև, որ 2021 թվականի փետրվարի 11-ի N 183-Լ որոշմամբ հաստատված Հայաստանի թվայնացման ռազմավարությամբ (որից բխում է առաջարկվող միջոցառումները) Ազգային կիբեռանվտանգության գերազանցության կենտրոնի ստեղծման գծով նախատեսված է 3 մլրդ դրամ (օրենքով չարգելված այլ միջոցներով ֆինանսավորման աղբյուրով), իսկ Ծրագրերի կառավարման էլեկտրոնային միասնական հարթակի ներդրման համար նախատեսված է 330 մլն դրամ:
Ուստի ստացվում է, որ վերոնշյալ երկու միջոցառումների առնչությամբ ՀՀ պետական բյուջեի միջոցներով տեխնիկական առաջադրանքի մշակման խորհրդատվական ծառայությունների համար գումարներ հատկացնելու պարագայում այլ աղբյուրներից (ներառյալ ԵՄ աջակցությամբ) միջոցների ներգրավման իրատեսականության հնարավոր ռիսկեր առաջանալու դեպքում կունենանք դրանց իրականացման համար զգալի լրացուցիչ բյուջետային միջոցների հատկացման անհրաժեշտություն, կամ էլ հանրային միջոցների ծախսման արդյունավետության ռիսկեր, քանի որ ելնելով ոլորտային առանձնահատկությունից՝ ընթացիկ տարում մշակված վերոնշյալ տեխնիկական առաջադրանքի խորհրդատվությունը կարող է չբավարարել հետագա տարիների տեխնոլոգիական առաջընթացի պահանջներին:
Ելնելով վերոգրյալից, կրկին անգամ առաջարկում ենք նախագծից հանել 11018 «Ծրագրերի կառավարման էլեկտրոնային միասնական հարթակ» և 11019 «Կիբեռանվտանգության և տվյալագիտության ազգային կենտրոնի ստեղծում» միջոցառումների համար գումարների նախատեսումը: 
	












Ընդունվել է:


	Նախագիծը նշված բովանդակությամբ ընդունելի համարվելու պարագայում առաջարկում ենք 1043 ծրագրի 11009 «Ձեռներեցության տեխնոլոգիական էկոհամակարգ» նվազեցվող միջոցառման մասով նախագծի հավելվածներում կամ կից հիմնավորման մեջ անդրադառնալ դրանց ոչ ֆինանսական ցուցանիշների հնարավոր փոփոխությանը, ինչպես նաև ճշգրտել նույն միջոցառման հոդվածային փոփոխության ենթակա գումարը՝ հաշվի առնելով ս.թ. ապրիլի 7-ին կայացած Կառավարության նիստով ընդունված որոշմամբ 1043 ծրագրի 11009 միջոցառումից նվազեցված 100 մլն դրամը: 
	Ընդունվել է:



